SAIO DRAMATIKOAK

Entretenimendu saioak dira. Entzuleak arretaz entzun behar ditu gertatzen denaz jabetu ahal izateko, hala ere, gaur egun zerbait egiten dugun bitartean entzun ohi ditugu, eta hori, gidoia idazterako orduan aintzat hartu behar da.
Historia

1923an BBC irratiak irratirako espreski egindako lehenengo antzezlana emititu zuen. Shakespeareren “Errege gaua” obraren moldaketa hain zuzen. Gaur egun telebistako telesaiek eta marrazki bizidunek jende asko erakartzen badute,  aurrez -telebista ez zegoen garai horretan- jendeak irratiko saio dramatikoak entzuteko ohitura zuen. 

Irratsaio dramatiko ezberdinak

· Formari dagokionez:

1) Irrati-antzerkia: irratirako idatzitako idazlana

2) Irrati-nobela: irratirako idatzitako eleberrria, atalka ematen da normalean.

3) Irrati-seriala: irrati-nobelak baino luzeagoak, kulebroi modukoak. Emititzen hasi zirenean oso dramatikoak ziren, geroago umorezko serialak agertzen joan dira.

4) Egokitzapenak eta moldaketak: Aurrez idatzitako nobelak irratirako egokitzen dira.

5) Dokudramak: gertaera erreal baten antzeskizuna. Informazio eta fikzioaren artekoa. 

6) Esketxak: normalean, umorezkoak. Fikzio zein benetako pasadizo baten antzespena.

· Denborari dagokionez:

1) Antzezlan bakarra: unitate bakarrekoa, egun baten emititzen da soilik.

2) Serieduna: atalka ematen dena. Atal bakoitzean istorio berriak sartzen dira eta hurrengo kapituluan zer gertatuko ote den zain uzten dute entzulea. Suspentsea sortzen da.

Ezaugarriak


Irrati dramatikoetan ezinbestekoak diren bi pertsonai agertu behar dira:
1. Narratzailea: bere ahotsa deskriptibo eta adierazkorra izan behar da. 
2. Antzezlea: bere ahotsak nortasuna adierazi behar du entzuleak ekintza buruan irudikatzeko. Entzulea pertsonaiekin identifikatu behar da: haiekin batera sufritu, negar egin...

Pertsonai onek: ahots erakargarria izan ohi dute


Pertsonai gaiztoentzako orohar ahots kaskarragoak erabiltzen dira 


Dramatikoetan elkarrizketak oso garrantzitsuak dira hainbat gauzetarako balio baitute:

· Istorioa aurrera eramateko

· Entzuleari datuak eta ikusi ezin dituen gertaerak azaltzeko

· Pertsonaien itxura, portaera, nortasuna… agerian uzteko

· Pertsonaien arteko harremanak adierazteko

· Pertsonaiak sinesgarriak izateko

· Pertsonaien eta istoriaren arteko gatazka agerian uzteko

· Ekintzak argitzeko


Soinu efektuak: giroa edo eskenatokia sortzeko edo irudikatzeko erabiltzen dira. Egoera bakoitzari dagozkion soinuak jartzeak sinesgarritasuna ematen dio istorioari.


Musikak: giroa edo eskenatokia sortzeko edo irudikatzeko. Beldurra, urduritasuna, umorea… edo bestelako sentsazioak sortzeko.


Irratsaio dramatikoetako gidoia

Gidoian, azalpen teknikoez gain, pertsonaiek momentu oro duten  jarreren  inguruko azalpenak azaltzen dira.


Ahotsa ezin ditu gauza asko adierazi, adibidez, pertsonaien itxura. Horregatik narratzailearen paperak berebiziko garrantzia du, bere diskurtsoa dela medio entzuleak, pertsonaien itxura ikusi behar du.  

ADIBIDEA:

(AIMAR, KARMELE ETA AITZOL IKASTOLAKO PATIOAN DAUDE, 14-15 URTEKO NESKA-MUTILAK DIRA. BERAZ, MUTILEN AHOTSAK EZ DIRA OSO GRABEAK)

KONTROLA: PATIOKO ZARATEN EFEKTUA ETA TXIRRINA

NARRATZAILEA: Karmele eta Aitzol eskolako ateraren aurrean zain daude klasera sartzeko.

AIMAR: (ARNASA HARTU EZINEAN DABIL, KORRIKA ETORRI DELA
 NABARITZEN ZAIO) Kaixo, Arratsalde on! Azkenean lortu dut. Uste nuen ez nintzela ailegatuko.

KARMELE: Zer gertatu zaizu? Zure zain egon gara autobus geltokian.

